
 
 

 

Bentiaraq Ottosen UKA 2024/27 

Atassut 1. Oktober 2024 

 

Uunga siunnersuut: Isumaginnittoqarfiup aqunneqarnera aaqqissuussaaneralu pillugit 

Inatsisartut peqqussutaata allanngortinneqarnissaa pillugu Inatsisartut inatsisaat, Inissianik 

attartortitsisarneq pillugu Inatsisartut peqqussutaat pillugu Namminersorlutik Oqartussat 

nalunaarutaanik allanngortitsineq, Unammilleqatigiinneq pillugu Inatsisartut inatsisaanik 

allanngortitsineq, Siusinaartumik pensionisiat pillugit Inatsisartut inatsisaanik 

allanngortitsineq, Pisortat Pisiortortarneranni Neqerooruteqartitsinermi Maalaaruteqartarfik 

pillugu Inatsisartut inatsisaanik allanngortitsineq, aamma Pinngortitamik illersuineq pillugu 

Inatsisartut inatsisaanik allanngortitsineq (Maalaaquteqartarfiit suleriusai pillugit inissiineq 

pillugu maleruagassanik allannguuteqarneq)  

 

(Inuutissarsiornermut, Niuernermut, Aatsitassanut, Inatsisit Atuutsinneqarnerannut 

Naligiissitaanermullu Naalakkersuisoq) 

 

Siullertut suliarisimasatta ilaat 2018-imi saqqummiutilaassavara, nakorsaatinut pisiniartarfiit, 

neqeroortitsisarneq, allallu maalaaruteqartarnermut attuumassutillit maalaaruteqartarfiit suleriusai 

Naalakkersuisoqarfik aqqusaaqaangikkaluarlugu suliarineqartalernerisa kingunerivaat 

Naalakkersuisoqarfinni susassaqarfiusuni allaffissornerup annikillinera, tamanna isumaqarpunga 

inuiaqatigiinnut kiffartuusinermi iluaqutaangaatsiarsimasoq.   

 

Allaffissorneq millisarneqarnissaa pingaarutilittut isigisariaqarparput, akisussaaffik susassaqartunut 

tuniunnissaa pingaaruteqartorujussuuvoq. Tamakkunannga Naalakkersuisoqarfiup 

attuumassuteqannginnissaa allaffissornikkullu ingerlanneqarnera millisaavigineratigut, 

maalaaruteqartarfiit susassaqartunut attuumasunngorlugit inissinneqarnissaa pissusissamisut 

isigaarput. Susassaqartut taakkuummata aamma kiffartuusinissaminnut pisinnaatitaaffeqartut, 

qaavatigullu Naalakkersuisoqarfiit susassaqartunit tusarniaavigineqarlutik ingerlatsisussat.  

 

Taamatut allanngortitsineq inuiaqatigiinni pitsanngoriaateqarnissaa ilimanarluinnarpoq, 

isumannaatsumillu maalaaruteqarnerni suliakkiunneqartut susassaqartunit 

isumagineqalertussaallutik.  

 

Una siunnersuut tamakkiisumik akueralugu aappassaanneerinninnissamut akuersissutigaarput.  

 

 

  


